
Dwar in-Narrattiva l-Ġdida għall-Ewropa
In-Narrattiva l-Ġdida għall-Ewropa kellha l-għan li tidentifika narrattiva ġdida u sħiħa għall-UE, li tirrappreżenta l-evo-
luzzjoni kostanti tal-kontinent u tiffoka fuq l-valuri ewlenin tal-Ewropa tal-libertà, tad-demokrazija, tad-dinjità umana, 
tal-ugwaljanza u tar-rispett lejn id-drittijiet tal-bniedem.

Aktar dwar il-Migrazzjoni, il-politika estera u tas-sigurtà
Iż-żgħażagħ minn madwar l-UE ngħaqdu flimkien biex jiddiskutu s-suġġetti li 
huma l-aktar għal qalbhom u ideat għall-futur tal-Ewropa. F’dawn l-aħħar snin, 
l-Ewropa kellha tħabbat wiċċha mal-migrazzjoni fuq skala kbira minħabba 
gwerer, kunflitti u faqar madwar id-dinja kollha. Kien f’idejn l-UE li timmaniġġja 
l-migrazzjoni u ssib bilanċ bejn ir-responsabbiltà u s-solidarjetà fost l-Istati 
Membri. Madankollu, it-tħassib dwar il-migrazzjoni u dwar il-politika estera 
u tas-sigurtà għandu jiġi indirizzat.

F’dan l-ambitu, il-libertà tal-moviment kienet meqjusa bħala wieħed mill-punti 
b’saħħithom ewlenin tal-UE, iżda kienet ukoll l-aktar suġġett imqanqal mil-lat 
politiku – għalkemm b’mod ġenerali, in-nies jemmnu li l-UE għandha taġixxi 
bħala mudell u tippromwovi l-paċi permezz tal-kooperazzjoni.

Barra minn hekk, kien hemm opinjonijiet diviżi dwar il-migrazzjoni u r-refuġjati hekk 
kif il-parteċipanti appellaw biex l-UE żżomm mal-wegħdiet ta’ appoġġ tagħha, 
u mal-proċessi u l-proċeduri tagħha ta’ ridistribuzzjoni u verifika. Madankollu, 

il-maġġoranza l-kbira kienet favur li l-UE tappoġġa lir-refuġjati u l-integrazzjoni 
tagħhom billi toffri proġetti edukattivi, programmi tal-lingwi u proġetti kulturali, li 
jkunu disponibbli għar-refuġjati u l-popolazzjoni tal-pajjiżi ospitanti.

F’dan il-kuntest, ġew diskussi ta’ sikwit l-estremiżmu u l-qawmien tan-nazzjona-
liżmu/populiżmu, li ż-żgħażagħ jemmnu li ġejjin minn diżillużjoni bil-politika 
u bil-politiċi. Iż-żgħażagħ iħossu li l-ħtiġijiet u l-biżgħat tagħhom ma kinux qed 
jingħataw widen u li l-midja kienet tippubblika stejjer preġudikati li jaggravaw 
is-sitwazzjoni. Għalhekk, id-djalogu, l-edukazzjoni ċivika u l-promozzjoni tal-ħsieb 
kritiku tqiesu bħala l-mezz biex jiġu indirizzati dawn il-kwistjonijiet.

L-infografika tiffoka fuq l-ideat li ħarġu mill-konsultazzjonijiet u mill-istatistika 
dwar uħud mis-suġġetti li ż-żgħażagħ jemmnu li l-UE għandha tipprijoritizza. 
Il-pass li jmiss huwa li jiġu esplorati l-ideat u li jiġu stimolati diskussjonijiet 
ibbażati fuq l-informazzjoni u l-mistoqsijiet ipprovduti.

